
				ఈ పుట అచ్చుదిద్దబడ్డది
అంద భూతిలకమనువృత్తము—


		
వాఁడె వధూమణి చూడవే ద్రిదివద్రుమంబు ధరిత్రికిన్

బోఁడిమి దెచ్చిన శూరుఁ డీతనిఁ బోలలే రిల నెవ్వరున్

వీఁ డధికుం డని భీమవిశ్రమవృత్తి భూతిలకం బగున్

వేఁడి నుతింతురు భారసంబుల వెంట జాగము లొందఁగాన్.

అంద చంద్రకళయనువృత్తము—


		
వీనులారఁ బ్రసిద్ధపదంబుల్ వేడుకఁ గూర్చి దిశాయతిన్

గాన వచ్చి రపాతజజంబుల్ గల్గ దిటంబుగఁ జెప్పగన్

జానకీవదనాంబుజ శశ్వత్సౌరభలోల మధువ్రతా

దానవాంతక చంద్రకళా వృత్తంబు సభం గడు నొప్పగున్.

అంద మత్తేభవిక్రీడితమనువృత్తము—


		
భవరోగప్రవినాశనౌషధకలాప్రావీణ్యగణ్యుండు శై

లవిభేదిప్రముఖాఖిలామరదరోల్లాసుండు గోవిందుఁ డం

చు వివేకు ల్సభరంబులు న్నమయవస్తోమంబు గూడన్ సమ

ర విధిం జెప్పుదురా త్రయోదశయతి న్మత్తేభవిక్రీడితన్.



	 94



స,భ,ర,న,మ,య,వ




అంద అంబురుహంబనువృత్తము—


		
తారతుషారపటీరమరాళసుధాసమానమహాయశా

నీరదభృంగతమాలదళాసితనీరజేంద్రమణిద్యుతీ

హారకిరీటముఖాభరణాంచిత యంచు శ్రీపతిఁ గూర్చి భా

భారసవంబుల భాను విరామముఁ బల్క నంబురుహంబగున్.

